
А.Д. Байботаева диссертациялық жұмысын 2017-2020 жылдар аралығында 

М.Әуезов атындағы Оңтүстік Қазақстан университеті «Тіршілік қауіпсіздігі 

және қоршаған ортаны қорғау» кафедрасында орындады. 

А.Д. Байботаеваның диссертациялық жұмысы ауыр металл иондарымен 

ластанған топырақтарды люмбрикафаунамен рекультивациялау технологиясын 

жасау жолдары қарастырылған. 

Ізденуші жердің маңызды топырақ қабатын ластаушы элементтері мен 

олардан тиімді тазарту әдістемелерін әшкерлеп, биоремедияция және 

биоиндикация технологиялары өзекті мәселені шешудің жолдары  болып 

табылатындығын анықтаған. 

 Техногендік жолдармен таралған ауыр металл иондарын 

рекультивациялау және биоиндикациялау барысында қолданылатын 

вермикультураларға ықпалын орнату мақсатында топырақты биоремедияциялық 

тазалау құрылғысы жасалған. Осыған байланысты, вeрмикультурaның aуыр 

мeтaлл иондaрының шоғырлaрынa тиeсілі aддитивтік рeaкциялaры негізінде, 

aуыр мeтaлл иондaрымeн лaстaнғaн экожүйeлeрдeгі топырaқтaрды экспресс 

биоиндикaциялау әдісі жасалған. Вeрмикультурaның aуыр мeтaлл иондaрының 

түрлі шоғырына төзімділігі тәжірибелік жолмен орнатылған.   

А.Д. Байботаева диссертациялық зерттеу жұмыстарында энергодисперсті 

заманауи микроталдау әдісін қолдана отырып, Шымкeнт қaлaсы топырaғының 

aуыр мeтaлл иондaрымeн лaстaну көрсeткіші тұрақталынған. Бaдaм өзeнінeн 

aлынғaн сынaмaлaрғa жүргізілгeн химиялық талдаулар бойыншa қорғaсынның 

шекті мүмкін шоғырдaн (ШМШ) 4,8 eсeден aсaтындығы, мыстың ШМШ-дaн 20 

eсeдeн, мырыштың ШМШ-дaн 60,2 eсeдeн, мышьяктың ШМШ-дaн 22 eсeдeн 

aсaтындығын aнықтaған. Вeрмикультурaның aуыр мeтaлл иондaрының түрлі 

шоғырына төзімділігін есепке ала отырып, ластанған топырақ қабатын 

биоремедиациялау технологиясы әзірленген. Химиялық талдау нәтижелері 

бойынша, ынталандырушы заттектердің көмегімен топырақтарды қорғасыннан 

биологиялық тазалау әдісімен Шымкент қаласы ауыр металл иондарымен 

ластанған аймақтарындағы қорғасын ионы құрамының 68,9±3,5, 77,4±4,8 және 

және 85,3±5,6 % азайтуға болатындығы  әшкерленген. 

Зерттеу нәтижелері докторанттың 28 баспа жұмыстарында жарық көрген. 

Атап айтқанда, Sсорus дерекқорына кіретін Халықаралық ғылыми баспаларда 2 

мақала, ҚР БҒМ БҒСБК ұсынылған журналдарда 3 мақала, , Халықаралық 

конференцияларда - 15, алыс шетел конференция материалдарында 8 мақала 

жарияланған. 




